
Апелляция инстанциясида 




      Биринчи инстанция судининг

маърузачи судья: З.Нурматов 



      судьяси: Т.Юсупов
ТОШКЕНТ ШАҲАР СУДИ ЖИНОЯТ ИШЛАРИ БЎЙИЧА
АПЕЛЛЯЦИЯ ИНСТАНЦИЯСИ СУДИНИНГ АЖРИМИ

№ 463
2021 йил апрель ойининг 29 куни Тошкент шаҳар суди жиноят ишлари бўйича апелляция инстанцияси суди, ўз биносида, очиқ суд мажлисида, раислик қилувчи судья З.Нурматов, ҳайъат судьялари А.Шамсутдинова ва З.Камоловдан иборат таркибда, судья катта ёрдамчиси Л.Абдураззоқовнинг котиблигида, тарафлардан Тошкент шаҳар прокуратурасининг бўлим прокурори Х.Парпиев, судланувчилар М.Эшонов ва Ж.Дусмухамедов ҳамда уларнинг ҳимоячиси – адвокат Ш.Қаландарованинг иштирокида, жиноят ишлари бўйича Шайхонтоҳур туман судининг 2021 йил 4 мартдаги ҳукмига кўра:
Эшонов Муродхон Козим ўғли (Eshonov Murodxon Kozim O‘g‘li), 1993 йил 9 июнь куни Тошкент шаҳрида туғилган, миллати ўзбек, Ўзбекистон фуқароси, маълумоти ўрта, Давлат Жаҳон тиллари университетининг талабаси, оилали, бир нафар фарзанди бор, вақтинча ишсиз, муқаддам судланган:

1) жиноят ишлари бўйича Тошкент шаҳар Миробод туман судининг 10.10.2011 йилдаги ҳукмига кўра, Ўзбекистон Республикаси ЖКнинг 166-моддаси
2-қисми «в» банди билан Ўзбекистон Республикаси Олий Мажлиси Сенатининг «...амнистия тўғрисида»ги Қарорига асосан жазодан озод қилинган;

2) жиноят ишлари бўйича Тошкент шаҳар Чилонзор туман судининг 04.05.2012 йилдаги ҳукмига кўра, Ўзбекистон Республикаси ЖКнинг 166-моддаси
2-қисми «а», «в» бандлари билан 3 йил муддатга озодликдан маҳрум қилиш жазоси тайинланиб, ЖКнинг 72-моддасига асосан 2 ой синов муддати белгиланган;

3) жиноят ишлари бўйича Тошкент шаҳар Сирғали туман судининг 15.08.2012 йилдаги ҳукмига кўра, Ўзбекистон Республикаси ЖКнинг 164-моддаси
2-қисми «а», «б», «в» бандлари ва 127-моддаси
3-қисми билан ЖКнинг 59-моддаси ва 59-моддаси
8-қисмига асосан 9 йил муддатга озодликдан маҳрум қилиш жазоси тайинланган, жиноят ишлари бўйича Тошкент вилояти Оҳангарон туман судининг 16.07.2015 йилдаги ажримига кўра, ЖКнинг
74-моддасига асосан жазонинг ўталмай қолган 5 йил 11 ой 10 кун иш ҳақининг 25% миқдорини давлат даромади ҳисобига ушлаб қолган ҳолда шу муддатга аҳлоқ тузатиш ишлари жазосига алмаштирилган, жиноят ишлари бўйича Тошкент шаҳар Сирғали туман судининг 26.06.2018 йилдаги ажримига кўра, ЖКнинг 73-моддасига асосан жазонинг ўталмай қолган 2 йил 11 ой 10 кун қисмидан шартли озод қилинган, Тошкент шаҳар, Сирғали тумани, Сирғали 8-даҳаси, 66-уй,
15-хонадонда доимий рўйхатда туриб, Сирғали тумани, Сирғали 8А-даҳаси, 23-уй, 15-хонадонда яшаган, 16.11.2020 йилдан қамоқда сақланаётган ва 
Дусмухамедов Жамолиддин Шавкатович (Dusmuxamedov Jamoliddin Shavkatovich), 1987 йил 24 февраль куни Тошкент шаҳрида туғилган, миллати ўзбек, Ўзбекистон фуқароси, маълумоти ўрта, вақтинча ишсиз, оилали, уч нафар фарзанди бор, муқаддам судланган:

1) жиноят ишлари бўйича Тошкент шаҳар Олмазор туман ИИБнинг 23.03.2006 йилдаги қарорига кўра, Ўзбекистон Республикаси ЖКнинг 277-моддаси
2-қисми «б» банди ва 166-моддаси 2-қисми «а», «в» бандлари билан айблаш ҳақидаги жиноят иши Ўзбекистон Республикаси Олий Мажлиси Сенатининг 02.12.2005 йилдаги «...амнистия тўғрисида»ги Қарорига асосан тугатилган;

2) Тошкент ҳарбий округ ҳарбий судининг 24.11.2006 йилдаги ҳукмига кўра, Ўзбекистон Республикаси ЖКнинг 287-моддаси 2-қисми билан 1 йил муддатга озодликдан маҳрум қилиш жазоси тайинланиб, ЖКнинг 49-моддасига асосан 1 йил муддатга интизомий қисмга жўнатилган, Ўзбекистон Республикаси Олий Мажлиси Сенатининг 02.12.2005 йилдаги «...амнистия тўғрисида»ги Қарорига асосан тайинланган жазодан озод қилинган;
3) жиноят ишлари бўйича Тошкент шаҳар Олмазор туман судининг 16.03.2011 йилдаги ҳукмига кўра, Ўзбекистон Республикаси ЖКнинг 277-моддаси
1-қисми билан иш ҳақининг 20% давлат даромади ҳисобига ушлаб қолган ҳолда 2 йил муддатга ахлоқ тузатиш ишлари жазоси тайинланган, жиноят ишлари бўйича Олмазор туман судининг 19.01.2012 йилдаги ажримига кўра, Ўзбекистон Республикаси Олий Мажлиси Сенатининг 05.12.2011 йилдаги «...амнистия тўғрисида»ги Қарорига асосан тайинланган жазодан озод қилинган;

4) жиноят ишлари бўйича Тошкент шаҳар Шайхонтоҳур туман судининг 05.03.2013 йилдаги ҳукмига кўра, Ўзбекистон Республикаси ЖКнинг
166-моддаси 3-қисми «а» банди билан 7 йил муддатга озодликдан маҳрум қилиш жазоси тайинланган, жиноят ишлари бўйича Тошкент вилояти Оҳангарон туман судининг 24.04.2015 йилдаги ажримига кўра, ЖКнинг 74-моддасига асосан жазонинг ўталмай қолган 4 йил 7 ой 21 кун иш ҳақининг 25% миқдорини давлат даромади ҳисобига ушлаб қолган ҳолда шу муддатга аҳлоқ тузатиш ишлари жазосига алмаштирилган, жиноят ишлари бўйича Тошкент шаҳар Олмазор туман судининг 07.06.2016 йилдаги ажримига кўра, ЖКнинг 73-моддасига асосан жазонинг ўталмай қолган 3 йил 5 ой 26 кун қисмидан шартли озод қилинган;
5) жиноят ишлари бўйича Тошкент шаҳар Олмазор туман судининг 27.06.2018 йилдаги ҳукмига кўра, Ўзбекистон Республикаси ЖКнинг 226-моддаси
1-қисми билан ЖКнинг 60-моддасига асосан энг кам ойлик иш ҳақининг 5 баравари миқдорида, яъни 861 200 сўм жарима жазоси ва иш ҳақининг
25% миқдорини давлат даромади ҳисобига ушлаб қолган ҳолда 3 йил 5 ой 26 кун муддатга аҳлоқ тузатиш ишлари жазоси тайинланган, жиноят ишлари бўйича Тошкент шаҳар Олмазор туман судининг 27.06.2018 йилдаги ажримига кўра, ЖКнинг 44-моддасига асосан энг кам ойлик иш ҳақининг 5 баравари миқдорида, яъни 861 200 сўм жарима жазоси 8 кун муддатга аҳлоқ тузатиш ишлари жазосига алмаштирилиб, аҳлоқ тузатиш ишлари жазосининг ўталмаган қисмига қўшиб, ўзил-кесил иш ҳақининг 25% миқдорини давлат даромади ҳисобига ушлаб қолган ҳолда 2 йил
9 ой 3 кун муддатга аҳлоқ тузатиш ишлари жазоси тайинланган, жиноят ишлари бўйича Тошкент шаҳар Олмазор туман судининг 10.06.2020 йилдаги ажримига кўра, ЖКнинг 46-моддасига асосан ўталмай қолган
2 йил 3 ой 29 кун аҳлоқ тузатиш ишлари жазоси 1 йил 10 ой 25 кун муддатга озодликни чеклаш жазосига алмаштирилган, Тошкент шаҳар, Олмазор тумани,
пр. Дережабль кўчаси, 26-уйда яшаган, 18.01.2021 йилдан қамоқда сақланаётганга
нисбатан чиқарилган ҳукм устидан судланувчилар М.Эшонов ва Ж.Дусмухамедов томонидан келтирилган апелляция шикоятлари асосида жиноят ишини апелляция тартибида кўриб чиқиб, қуйидагиларни

А Н И Қ Л А Д И:

Жиноят ишлари бўйича Шайхонтоҳур туман судининг 2021 йил
4 мартдаги ҳукмига кўра, М.Эшонов Ўзбекистон Республикаси ЖКнинг 169-моддаси 2-қисми «б», «в» бандларида назарда тутилган жиноятни содир этганликда айбдор деб топилиб, унга ЖКнинг 169-моддаси 2-қисми «б», «в» бандлари билан 3 йил, ЖКнинг 60, 61-моддаларига асосан 3 йил
6 ой муддатга озодликдан маҳрум қилиш жазоси тайинланган. 
Суднинг шу ҳукмига кўра, Ж.Дусмухамедов Ўзбекистон Республикаси ЖКнинг 169-моддаси 2-қисми «б», «в» бандларида назарда тутилган жиноятларни содир этганликда айбдор деб топилиб, унга ЖКнинг 169-моддаси 2-қисми «б», «в» бандлари билан 3 йил, ЖКнинг
60, 61-моддаларига асосан 3 йил 6 ой муддатга озодликдан маҳрум қилиш жазоси тайинланган.
Суд ҳукмига кўра, судланувчи Ж.Дусмухамедов, танишлари М.Эшонов ва О.Тулаганов билан олдиндан жиноий тил бириктириб, бир гуруҳ бўлиб, ўзганинг мулкини яширин равишда талон-торож қилиш мақсадида, 2020 йил 22 октябрь куни соат 11:00ларда Тошкент шаҳар, Шайхонтоҳур тумани, А.Қодирий кўчаси, 7В-уй олдида автомашина йўл қатнов қисмида, жабрланувчи А.Караматовга тегишли қаровсиз қолдирилган, давлат рақам белгиси 01 O 999 GB бўлган «Lacetti» русумли автомашинасини очиқ қолганлигидан фойдаланиб, ҳайдовчи ўриндиғида турган барсетка ичида бўлган жами 5 100 АҚШ доллари (52 892 100 сўм) ва 450 000 сўм миқдоридаги пул маблағларини яширин равишда талон-торож қилишиб, вокеа жойидан яширинганлар.
Мазкур ҳукм билан О.Тулаганов ҳам судланган бўлиб, ҳукмнинг унга оид қисми мўҳокама қилинмайди.

Судланувчи М.Эшонов апелляция шикоятида қилган ишидан пушаймонлигини, оилада ягона боқувчилигини, қарамоғида онаси, турмуш ўртоғи ва вояга етмаган фарзанди борлигини, жабрланувчига етказилган моддий зарар тўлиқ қопланганлигини инобатга олиб, ЖКнинг 
57-моддасини қўллаб, озодликдан маҳрум қилиш билан боғлик бўлмаган жазо тайинлашни сўраган.
Судланувчи Ж.Дусмухамедов апелляция шикоятида қилган ишидан пушаймонлигини, оилавий шароитини, оилада ягона боқувчилигини, қарамоғида кекса ота-онаси ва уч нафар вояга етмаган фарзанди борлигини инобатга олиб, озодликдан маҳрум қилиш билан боғлик бўлмаган жазо тайинлашни сўраган.
Апелляция инстанцияси иш бўйича судья З.Нурматовнинг маърузасини, Тошкент шаҳар прокуратураси бўлим прокурори Х.Парпиевнинг суд ҳукмини ўзгаришсиз қолдириш ҳақидаги хулосасини, судланувчилар М.Эшонов ва Ж.Дусмухамедов ҳамда уларнинг ҳимоячиси – адвокат Ш.Қаландарованинг апелляция шикоятини қаноатлантиришни сўраб берган фикрини тинглаб, жиноят иши ҳужжатларини атрофлича ўрганиб чиқиб, қуйидагиларга кўра, суд ҳукмини ўзгаришсиз қолдиришни лозим топади.
Биринчи инстанция суди томонидан жиноят ишини судда кўришда Ўзбекистон Республикаси ЖПКнинг 22, 26-моддалари талабларига тўлиқ риоя қилинган.

Суд ҳукмида баён этилган хулосалар ҳақиқий иш ҳолатига мувофиқ бўлиб, ушбу хулосалар суд муҳокамасида Ўзбекистон Республикаси ЖПКнинг 95-моддаси тартибида баҳоланган далиллар билан асослантирилган.

Судланувчиларнинг жиноят содир этишдаги айби жабрланувчининг судланувчиларга нисбатан қонуний чора кўриш тўғрисида аризаси, ИИОФМБ ходимларининг билдиргилари, далолатнома, дастлабки тушунтириш хатлари, ҳодиса содир бўлган жойни кўздан кечириш баённомаси, кўрсатувларни ҳодиса содир бўлган жойда текшириш баённомаси ва унга илова қилинган фотожадвал, воқеа жойини чизмалари, далилий ашёни олиш баённомаси, дискни кўриш ва ундаги лавҳаларни кўздан кечириш баённомаси ва унга илова қилинган фотожадвал, юзлаштириш баённомалари ҳамда жиноят иши ҳужжатларида мавжуд бўлган бошқа объектив далиллар мажмуи билан ўз исботини тўлиқ топган.

Биринчи инстанция суди М.Эшонов ва Ж.Дусмухамедовнинг жиноий ҳаракатларини Ўзбекистон Республикаси ЖКнинг 169-моддаси
2-қисми «б», «в» бандлари билан тўғри квалификация қилган.
Биринчи инстанция суди судланувчиларга нисбатан жазо тури ва миқдорини тайинлашда Ўзбекистон Республикаси Олий Суди Пленумининг 03.02.2006 йилдаги «Судлар томонидан жиноят учун жазо тайинлаш амалиёти тўғрисида»ги 1-сонли қароридаги тушунтиришларига амал қилиб, уларнинг шахсини, жиноятининг хусусияти ва ижтимоий хавфлилик даражасини эътиборга олиб, уларга айбли деб топилган модда санкциясида назарда тутилган жазо тайинлаб тўғри хулосага келганлиги сабабли, суд ҳукмини ўзгаришсиз қолдиришни лозим топади.
Ўзбекистон Республикаси ЖПК 490, 496, 49711, 49713, 49716 ва
49718-моддаларига амал қилиб, апелляция инстанцияси судлов ҳайъати
А  Ж  Р  И  М    Қ  И  Л  Д  И :

жиноят ишлари бўйича Тошкент шаҳар Шайхонтоҳур туман судининг
2021 йил 4 мартдаги Эшонов Муродхон Козим ўғли (Eshonov Murodxon Kozim O‘g‘li) ва Дусмухамедов Жамолиддин Шавкатович (Dusmuxamedov Jamoliddin Shavkatovich)га оид ҳукмининг М.Эшонов ва Ж.Дусмухамедовга оид қисми ўзгаришсиз, шикоятлар қаноатлантирилмасдан қолдирилсин.
Раислик қилувчи судья: 

/имзо/

       З.Нурматов
Ҳайъат судьялари: 


/имзо/

       А.Шамсутдинова






/имзо/

       З.Камолов
Аслига тўғри:

